भारत सरकार
रक्षा मंत्रालय
रक्षा विभाग
राज्य सभा
तारांकित प्रश्न संख्या 225
06 दिसम्बर, 2016 को उत्तर के लिए
राफेल विमान सौदा हेतु गठित वार्ताकार-दल
*225.श्रीमती शशिकला पुष्पा :

क्या रक्षा मंत्री यह बताने की कृपा करेंगे कि :
(क)
क्या 36 राफेल जेट की खरीद संबंधी निबंधन और शर्तों के संबंध में वार्ता हेतु गठित दल ने सरकार के समक्ष किसी मसौदा समझौते की सिफारिश की थी;
 
(ख)
यदि हां, तो तत्संबंधी ब्यौरा क्या है और यदि नहीं, तो इसके क्या कारण हैं;

(ग)
क्या वार्ताकार-दल फ्रांस के साथ निबंधन एवं शर्तों की वार्ता को अंतिम रूप देते समय 'मेक इन इंडिया' कार्यक्रम पर भी जोर देगा; और
(घ)
यदि हां, तो तत्संबंधी ब्यौरा क्या है और यदि नहीं, तो इसके क्या कारण हैं ?
उत्तर
रक्षा मंत्री (श्री मनोहर पर्रीकर)
(क) से (घ) :  एक विवरण सभा पटल पर रखा जाता है ।
राफेल विमान सौदा हेतु गठित वार्ताकार दल के बारे में राज्य सभा में दिनांक 06 दिसम्बर, 2016 को उत्तर दिए जाने के लिए तारांकित प्रश्न संख्या 225 के भाग (क) से (घ) के उत्तर में उल्लिखित विवरण
(क) से (घ) :  सरकार ने भारतीय वायुसेना में युद्धक विमानों की महत्वपूर्ण संक्रियात्मक आवश्यकता को पूरा करने के लिए फ्रांस सरकार से 36 राफेल विमानों की अधिप्राप्ति का निर्णय लिया है । भारतीय वार्ता दल (आईएनटी) का गठन                    12 मई, 2015 को हुआ था । आईएनटी ने अपनी रिपोर्ट को 21 जुलाई, 2016 को अंतिम रूप दिया । फ्रांसीसी सरकार के साथ 23 सितम्बर, 2016 को एक अंतर-सरकारी करार (आईजीए) किया गया है । विमानों की सुपुर्दगियां सितम्बर 2019 में शुरू होंगी और ये अप्रैल 2022 में पूरी हो जाएंगी । अधिप्राप्तियों में विमानों तथा हथियार पैकेज के मूल्य के 50 प्रतिशत के ऑफसेट (निष्पादन आधारित तथा सिमूलेटर वार्षिक अनुरक्षण के मूल्य को छोड़कर) का प्रावधान शामिल है, जिसे विक्रेता के साथ-साथ भारतीय फर्मों द्वारा आपूरित उपयुक्त उत्पादों की खरीद के जरिए निष्पादित किया जाएगा । 
*****
